
Nassût dal 1936 a Cividât e resident a Ruda, ’l à insegnât da scuela elementâr insù
e al è stât Ispetôr tecnic da scuelis maternis pal Ministeri da Publica Istruzion

Memoreantilprofessôr
OdoricoSerena

Ferruccio Tassin

ol è fazil fevelâ di cui
che, cuntuna imagine
dantesca, si podarès
piturâ om "dal

multiforme ingegno". Tentìn di
provâ …
Lât cun Diu, apena finuda la
prima cartela (90!), l’Ispetôr
Odorico Serena ’l à vivût fin tal
ultim la sô cultura.
Una part era d’élite, se si tratava
di aspiets sientifics (filosofia,
storia, pedagogia, metodologia,
dirit da scuelis…): la seconda,
era chê popolâr, divulgativa, di
cualitât sigura. Par chist, fin ai
pas insomp da vita, ’l à cjalât tal
avuê, doman e passondoman.
Publicadis li vôs da Agenda
Furlana pal 2026, al veva butadis
jù chês dal 2027, e scomenzadis
pal 2028.
Al cognom Serena al partava cun
se un aspiet seren, pacjôs cuasi
cardinalizi: soridint, riflessîf, mai
alzâ la vôs par dibant. Difati, al
cjapava li’ robis cun calma, però,
cuant che al veva un’idea clara,
pensada e deziduda, nissun nol
rivava a disferâlu… oreva dî
caratar come che si devi.
Preparadon ta sôs materiis, al
navigava una vora a larc tal
ciamp culturâl e chist gi
permeteva di vê la sigureza che
coventava par recensî oparis di
natura diferenta.
Si laureà prima in filosofia e po

N
in pedagogia a la Universitât di
Triest, e ’l à insegnât da scuela
elementâr insù. Al so essi ispetôr
’l era alc che gi vigniva di una
granda preparazion teorica e da
nessessaria ativitât pratica.
Ispetôr: cualchidun al cjalarà
chista figura cun sospiet,
pensant a una funzion mituda in
pins par nasâ in ducj i cjantons,
sperant di brincâ alc che nol
funziona. Esistaran ancia di chêi,
ma lui ’l era cuasi un consilîr
spirituâl dal insegnant, tant che
ai sintût cu li’ mês orelis fevelâ
ben di lui di una vora di personis
cu la vocazion dal insegnament,
soradut cui fruts pizui. Propi ca
al veva duta la preparazion a 360
grâts.
Al so lavôr si moveva ben pal
svilup da cugnussinzis
pedagogichis inta scuela da
infanzia ancia pai fruts che vevin
problemis pardabon delicâts.
’L à studiât, fevelât e scrit una
vora par slargiâ li’ competenzis
da lenga e da cultura furlana
drenti e fûr da scuela, lavorant
insieme cu la Filologica, indulà
che ’l era cuasi una vôs fissa inta
rivistis.
Al so interès pa figura umana,
cjapada integralmente, lu à
viodût presint in cjamps
diferents: consilîr di
aministrazion dal ospedâl inta
sô Cividât, gi vigniva una vora
ben, storicamenti e
leterariamenti, l’analisi di

personalitâts a ogni livel.
Par cjapâ sù un esempli, si pol
viodi "Cividalesi nel Novecento",
scrit insieme cun Paolo Moratto.
Un volum monumentâl, par
dimensions fisichis e contignût,
che al mostra ancia un aparât
critic complet, bon di partâ cui
che lu lei, dret e in curt, al pont
che al stâ zirint, in sumis un
dizionari di umaniât che al
traviarsa timps e categoriis
sociâls.
Al so curriculum ’l è fis di
zentenârs di articui su rivistis
specializadis.
Dopo li’ primis esperienzis inta
scuela, mestri e professôr, ’l è
stât l’ultim dirigent dal ONAIRC
(Opera Nazionale di Assistenza
all’Infanzia delle Regioni di
Confine), che gestiva asilos e
scuelis maternis. So merit grant
’l è stât ta fase da licuidazion
(1977), cuant che ’l à fat di dut
par salvâgi al puest di lavôr a li’
mestris e al personâl. Dopo, al
doventà ispetôr da scuelis
maternis, dipendent dal
Ministeri da Publica Istruzion.
Tantis personis al so funerâl, cun
tantis mestris plenis di
gratitudine.
Credent come che si devi, al si è
presentât al Creatôr cu li’ mans
straplenis di oparis, lassant sì tal
dolôr la sô femina Maria Grazia,
ma contenta di vê passât cun lui
una vita che valeva, pardabon, la
voia di vivi.

�� Guriza

Finanziaments
a lis minorancis
linguistichis

i 12 di Otubar il Consei comunâl
di Guriza al à fate buine a la
unanimitât une mozion che e
domande di rinfuarcî i

finanziaments destinâts a meti in vore la
leç 482/1999, a tutele des minorancis
linguistichis storichis.
Il document al intint impegnâ la Zonte e il
Consei regjonâl dal Friûl Vignesie Julie,
dutun cui parlamentârs elets sul teritori, a
promovi une azion fuarte viers il Stât par
garantî finanziaments sigûrs e
continuatîfs.
La propueste, presentade di bande di
Eleonora Sartori de liste civiche Noi Mi
Noaltris GO! e riviodude dal assessôr aes
minorancis linguistichis Maurizio Negro,
e à otignût la poie di ducj i grups

A
condividude di ducj i atôrs dal setôr e fate
buine dai uficis/servizis competents.
La mozion si zonte a lis tantis azions
puartadis indevant dal Comun di Guriza
pe tutele da lis nestris lidrîs e da lis
lenghis che tal cors dai secui ur àn
permetût ai Gurizans di capîsi tra di lôr e
cui forescj.
Une ricjece salacor no masse capide sul
puest, ma che e à disveât l’interès di tancj
studiôs e da la int che e à visitât la citât o
che e à decidût di vignî a stâ achì propit
par cheste impuartante carateristiche.

consiliârs.
"Ancjemò
une volte -
al declare
Negro, la
Aministrazion comunâl di Guriza e à
pandût la sô atenzion a pro de tutele da
lis lidrîs gurizanis e regjonâls".
Il Comun di Guriza al è stât il prin comun
da la Regjon a aprovâ la mozion e al è stât
il sindic Rodolfo Ziberna a "fâle sô" dopo
vê let il test che al domande plui atenzion
e une tutele plui largje di bande dal Stât.
L’Assessôr Negro, come che al veve za fat
plui voltis par altris propuestis a pro de
tutele des lenghis minoritariis, si è
confrontât cui sorestants da la regjon par
fâ in maniere che la propueste e vegni

Agjende

� Iscrizions
Cors pratics di furlan
A son viertis lis iscrizions a la edizion
2026 dai Cors pratics di lenghe e culture
furlane, inmaneâts de Societât
Filologjiche Furlane cu la poie de ARLeF.
Lis lezions a tratin argoments di grafie,
gramatiche e imprescj linguistics
informatics.
I cors a son a gratis e vierts a ducj i
interessâts.
Si pues ancjemò notâsi al cors di Guriza
che al è tacât ai 28 di Otubar: lis lezions di
tegnin di miercus a 5 dopomisdì te sede
de Societât Filologjiche in vie Ascoli 1.
Iscrizions ancjemò viertis anche pai cors
di Cjopris e Viscon (lezions di lunis a 8 di
sere te sale dal Consei comunâl) e di
Sarvignan (lezions di miercus a 5
dopomisdì te sale UTE).
Info sul sît www.filologicafriulana.it/corsi-
pratici-di-lingua-friulana/ o ben li dal Ufici
Formazion de Societât Filologjiche (tel.
0432 501598 int. 3,
formazione@filologicafriulana.it) o de
sede di Guriza (tel. 0481 533849,
gorizia@filologicafriulana.it).


